
28 маусым – Бұқаралық ақпарат қызметкерлерінің күні

Уважаемые журналисты, работники 
средств массовой информации!

Поздравляю вас с профессиональным 
праздником!

Работа на журналистском поприще – большая 
честь и высокая ответственность. Отечественные 
средства массовой информации играют важную 
роль в укреплении единства и сплоченности 
нашего народа.

В рядах журналистов настоящие мастера своего 
дела, которые всегда остаются верны высоким и 
благородным идеалам своей профессии. Честным 
и усердным трудом на благо общества они по праву 
заслужили признание благодарных читателей и 

зрителей.

Сегодня Интернет и социальные сети 
заполоняет поток недостоверной информации. 
В этих непростых условиях именно ваш 
объективный и критический взгляд способен 
быть надежным барьером для распространения 
фейков и домыслов. Поэтому значимость 
профессиональной журналистики сейчас как 
никогда высока.

Перед всеми нами стоит важнейшая задача – 
построение Нового Справедливого Казахстана. 
Ваши статьи и сюжеты, журналистские 
расследования вносят огромный вклад 
в достижение этой масштабной цели. И 
поэтому достойная оценка заслуг подлинных 
профессионалов своего дела имеет глубокое 
символическое значение.

Неизменно актуальны слова Миржакыпа 
Дулатова: «Большое будущее у той страны, где 
есть сильная отечественная пресса».

Для обеспечения информационной 
безопасности и идеологического суверенитета 
страны необходимо, чтобы у отечественных 
журналистов была своя точка зрения на события 
в Казахстане и мире. Мы должны стремиться 
продвигать государственные интересы, показывая 
пример всему обществу. Потому что оправдать 
доверие народа – это наш гражданский долг.

Уверен, сохраняя единство, вместе мы 
достигнем больших высот на пути построения 
Нового Казахстана!

Желаю всем вам благополучия, успехов и 
творческого вдохновения!

АКОРДА

Құрметті журналистер, бұқаралық 
ақпарат құралдарының қызметкерлері!

Сіздерді кәсіби мерекелеріңізбен шын 
жүректен құттықтаймын!

Ақпарат саласында жұмыс істеу – үлкен 
мәртебе әрі зор жауапкершілік. Отандық 
баспасөз еліміздің тұтастығы мен татулығын 
нығайту жолында елеулі рөл атқарады. Сөз 
өнерін қасиет тұтып, абырой биігінен көрініп 
жүрген кәсіби журналистеріміз аз емес. Олар 
еселі еңбегімен оқырманның, көрерменнің 
алғысына бөленуде. Бұл – ел игілігі жолындағы 
адал әрі қажырлы еңбектеріңізге берілген баға.  

Бүгінде әлеуметтік желілерде, интернетте 
жалған ақпарат көбейіп кеткенін көріп 
отырмыз. Осындай күрделі жағдайда сіздердің 
шынайы әрі сыни көзқарастарыңыз түрлі 
келеңсіздікке тосқауыл болар еді. Қазір 
қоғамдағы басымдықтар өзгеріп жатыр. Кәсіби 
журналистер қызметінің маңызы арта түсті.  

Біз Жаңа, Әділетті Қазақстанды құруға 
кірістік. Бұл – барша отандасымыздың 
алдында тұрған маңызды міндет. Сіздердің 
мақалаларыңыз бен сюжеттеріңіз, журналистік 
зерттеулеріңіз осы бастамаға үлес қосары сөзсіз. 
Сондықтан нағыз кәсіби мамандардың еңбегін 
лайықты бағалаудың символдық мәні бар.

Міржақып Дулатұлының «Қай жұрттың 
баспасөзі мықты болса, сол елдің өзі де 
күшті» деген тұжырымы бүгін де барынша 
өзекті. Еліміздің ақпараттық қауіпсіздігі мен 
идеологиялық дербестігін сақтау үшін отандық 
журналистердің Қазақстанда және әлемде 
болып жатқан үдерістер туралы өз көзқарасы 
болуы керек. Біз қоғамға үлгі-өнеге көрсетіп, 
мемлекет ісін ілгерілетуге атсалысуымыз қажет. 
Өйткені халықтың сенімін ақтау – азаматтық 

борышымыз.

Біз татулық пен бірлікті сақтай отырып, Жаңа 
Қазақстанды құру жолында жаңа белестерді 
бірге бағындыратынымызға сенемін.

Баршаңызға шығармашылық шабыт, 
толағай табыс тілеймін!

АҚОРДА

Мемлекет басшысы Қасым-Жомарт Тоқаевтың Бұқаралық 
ақпарат құралдары қызметкерлері күнімен құттықтауы

Поздравление Главы государства Касым-Жомарта Токаева с 
Днем работников средств массовой информации

БАҚ 
ҚЫЗМЕТКЕРЛЕРІН 

ҚҰТТЫҚТАДЫ

Бұрнағы күні сәскеде Нұра аудандық тарихи-өлкетану 
музейінде Бұқаралық ақпарат құралдары қызметкерлері 
күніне орай «NURA»аудандық газеті редакциясы мен аудан 
басшылығының және мекемелер мен ұйымдар өкілдерінің 
кездесуі өтті. 

Әңгіме болып отырған жиында аудан әкімі Аян 
Шалмағанбетов халық пен билік арасында дәнекер болып, 
елдің мұң-мұқтажы мен өтініш-тілегін көтеріп жүрген 
журналистерді кәсіби мерекесімен құттықтай келіп, өткен 
жұма күні облыс әкімінің бұқаралық ақпарат құралдары 
қызметкерлеріне арналған дәстүрлі «Алтын сұңқар» 
сыйлығында «Мамандыққа адалдығы үшін» аталымы 
бойынша жеңімпаз болған «NURA» газетінің бас редакторы 
Ермек Балташұлына өз сияпатын табыс етті. Бас қосу 
барысында «NURA» газетінің құрылтайшысы Айтбай 
Жүнісов, ардагерлердің аудандық кеңесінің төрағасы 
Зарлық Мақсұтов, аудандық кітапхананың меңгерушісі 
Сәкен Сатыпалдыұлы, халыққа білім беру қызметкерлерінің 
кәсіподағы аудандық ұйымының төрағасы Адамбай 
Мұстафин БАҚ қызметкерлерін құттықтаса, «NURA» 
газетінің бас редакторы Ермек Балташұлы электронды 
ақпарат құралдары, ғаламтор желісі қарыштап дамыған 
қазіргі заманда газет қандай роль атқаруы керек деген 
мәселеге орай ойларын ортаға салды.

Өз тілшімізден

Апта жаңалығы

Бұрнағы күні таңертең аудан әкімшілігінің ғимаратында осыған 
дейін аудандық мәслихат аппаратының жетекшісі болып қызмет 
атқарған Айтбай Зейнікенұлы Жүнісовті зейнеткерлікке шығарып 
салу салтанаты өтті. 

Қара Нұраның бойында туып-өскен А.З.Жүнісовтің бүкіл саналы 
өмірі осы жерде өтті десек, артық емес. Ұзақ жылдар бойы мамандығы 

бойынша мал дәрігері болып еңбек етіп, өңірде мал шаруашылығы 
дамуына сүбелі үлес қосты. Соңғы жылдары ауданның өкілетті 
органында аппарат жетекшісі қызметін атқарған ол мәслихаттың 
ішкі тәртібі мен іс қағаздары қалыпқа түсуіне үлкен ықпал жасады. 

Зейнеткерлікке шыққаннан кейін толық бір жыл аудандық мәслихат 
аппаратының жетекшісі қызметін атқарған Айтбай Зейнікенұлын 

құрметті демалысқа шығарып салу үстінде 
аудан әкімі А.Шалмағанбетов, аудандық 
мәслихаттың хатшысы Т.Оспанов, аудандық 
қоғамдық кеңестің хатшысы Е.Шорабеков, 
аудандық мәслихаттың депутаты, Мәдениет 
үйінің директоры Қ.Жүнісбеков игі тілектерін 
айтып, туған елі мен жеріне жанашыр азамат 
әлі де Нұра өңірінің саяси, мәдени өміріне 
белсене араласып, қоғамның дамуына зор 
жәрдемін тигізеді деген сенімдерін білдірді. 
Аян Тиыштықұлы мен Төлеген Хамзеұлы 
ауданның қадірлі ақсақалдары қатарына 
қосылған Айтбай Зейнікенұлының иығына 
зерлі шапан жапты.

Өз тілшімізден

ЕР ЫРЗЫҒЫ – ЕҢБЕГІ

Адам және оның ісі

Апта жаңалығы

Қарағанды облысы Нұра аудандық сайлау 
комиссиясының 

2022 жылғы 30 маусымдағы №13
ШЕШІМІ

Нұра ауданының Ахмет және Тассуат ауылдары
әкімдерінің сайлауын тағайындау туралы

Қазақстан Республикасының «Қазақстан Республикасындағы 
сайлау туралы» Конституциялық Заңының 14-бабының 8-1) 
тармақшасына,113-1 бабына сәйкес Нұра аудандық сайлау 
комиссиясы ШЕШТІ:

1.Нұра ауданының Ахмет және Тассуат ауылдары әкімдерінің 
сайлауы 2022 жылдың31шілдесіне тағайындалсын;

2. 2022 жылдың 31шілдесіне тағайындалған Нұра ауданының 
Ахмет және Тассуат ауылдары әкімдерінің сайлауын әзірлеу мен 
өткізу жөніндегі негізгі іс-шаралардың Күнтізбелік жоспары 
бекітілсін:

- әкімдікке кандидаттарды ұсыну 2022 жылдың1шілдесінен 
басталады және 15шілдесінде 18.00-де аяқталады;

- әкімдікке кандидаттарды тіркеу 2022 жылдың20шілдесінде 
18.00-де аяқталады.

3. Осы шешім Нұра аудандық сайлау комиссиясының 
интернет-парақшасында және аудандық «Нұра» газетінде 
жариялансын.

Нұра аудандық 
сайлау комиссиясының төрағасы 

С. Сагимбеков

Нұра аудандық 
сайлау комиссиясының хатшысы                                                    

А. Жанайдар

РЕШЕНИЕ

Нуринской районной избирательной комиссии

Карагандинской области

№ 13от 30 июня 2022 года

О назначении выборов акимов

сел Ахмет и Тассуат Нуринского района

В соответствии с подпунктом 8-1) статьи 14, со 
статьей 113-1 Конституционного Закона Республики Казахстан 
«О выборах в Республике Казахстан»,Нуринскаярайонная 
избирательная комиссия РЕШИЛА:

1. Назначить выборыакимовсел Ахмет и Тассуат 
Нуринского районана 31 июля 2022 года;

2. Утвердить Календарный план основных мероприятий 
по подготовке и проведению выборов акимовселАхмет и Тассуат 
Нуринскогорайона, назначенных на 31июля2022 года:

- выдвижение кандидатов в акимы начинается с 1 июля и 
заканчиваетсяв 18.00 часов 15 июля2022 года;

- регистрация кандидатов в акимы заканчивается в 18.00 
часов 20июля2022года;

3. Опубликовать настоящее решение на интернет-
странице Нуринской районной избирательной комиссии и в 
районной газете «Нұра».

Председатель Нуринской
районной избирательной комиссии                             

С. Сагимбеков

Секретарь Нуринской
районной избирательной комиссии 

А. Жанайдар

       Өткен аптаның жұма күні Нұра кентінің Мәдениет үйінде 23 маусым – Полиция қызметкерлері және Сот және сот қызметкерлері 
күніне орай, аудан әкімінің қатысуымен осы салалардың озаттарын мараппаттау рәсімі өтті. Аудан әкімі Аян Тиыштықұлы Шалмағамбетов 
полиция және сот қызметкерлері мен ардагерлерін құттықтап, мараппатау рәсімін жасады. Мерекені аудандық Мәдениет үйінің өнерпаздары 
концерттік бағдарламамен жалғастырды.

Нұрдәулет ШОМБИНОВ

ОЗАТТАРДЫ МАРАПАТТАДЫ

   	 Қай кездегідей қазіргі уақытта да мал шаруашылығы 
азаматтардың өмірінде және республика экономикасында 
негізгі тегіршектердің қатарын иеленуді жалғастыруда және 
адам тіршілігіндегі ең маңызды қызмет түрлерінің бірі болып 
табылады. Сондықтан, мал ұрлығы мәселесі біздің еліміз үшін, 
әсіресе, ауыл тұрғындары үшін әрқашан өзекті болып қала береді. 
Мал ұрлығы – біздің еліміздегі ең кең тараған және дау-дамайы 
көп қылмыс түрі болғандықтан, мал ұрылары үшін қолданыстағы 
заңнама бойынша жаза күшейтілді. ​ ​ ​ ​ 

Мал ұрлығы – меншікке қарсы жасырын немесе ашық мал 
ұрлығын білдіретін қылмыс. Ең көп таралғаны тарихи әртүрлілік 
– барымта. Жылқы мен сиыр сияқты ірі малды ғана емес, қой мен 
ешкіні де ұрлайды. Тіпті, түйе, есек пен шошқаны ұрлайтындар 
да кездеседі. Соңғы уақытқа дейін Қазақстанда мал ұрлығы 
кез-келген басқа ұрлық қатарында қарастырылды. 2019 жылғы 
шілдеде Республика Президенті Қ.-Ж.Тоқаев осындай құқық 
бұзушылық үшін жазаны қатаңдату қажеттігін атап өтті. ​ ​ ​ ​ 

Осыған байланысты, 2020 жылдан бастап қылмыстың бұл түрі 
Қазақстан Республикасының Қылмыстық кодексінде (бұдан әрі – 
ҚК) жеке бап – ҚК 188-1 – бабы – мал ұрлығы болып бөлінді. ​Мал 
ұрлығы бабының диспозициясы бөтеннің малын ұрлағаны үшін 
қатаң жауапкершілікті көздейді және ұрының мүлкі тәркіленіп, 
3000 айлық есептік көрсеткішке (бұдан әрі – АЕК) дейінгі мөлшерде 
айыппұл салуға немесе сол мөлшерде түзеу жұмыстарына немесе 
5 жылға дейінгі мерзімге бас бостандығын шектеуге немесе сол 
мерзімге бас бостандығынан айыруға жазаланады (Б. 1 бап. 188-1 
бап. УК).

Ірі мөлшерде ұрлық жасағанның мүлкі тәркіленіп, 3 жылдан 7 
жылға дейінгі мерзімге бас бостандығынан айыруға жазаланады 
(ҚК 188-бабының 2-бөлігі-1). Бірнеше рет қылмыс жасағанның 
немесе тұрғын үй-жайдың, кәсіпорынның, ұйымның, мекеменің, 
мал ауласының, қашаның немесе өзге де қойманың ауласына кіріп 
жасалған мал ұрлығы үшін қылмыскердің мүлкі тәркіленіп, 5 
жылдан 10 жылға дейінгі мерзімге бас бостандығынан айыруға 
жазаланады (ҚК-нің 188-1-бабының 3-бөлігі).

Аса ірі мөлшерде қылмыстық топ жасаған мал ұрлығы үшін 
ұрылардың мүлкі тәркіленіп, 7 жылдан 12 жылға дейінгі мерзімге 
бас бостандығынан айыруға жазаланады (ҚК 188-бабының 
4-бөлігі-1). ​ ​ ​ ​ 

Осылайша, аталған бапта қылмыстың төрт құрамы бекітілген, 
олар үшін 3000 АЕК-ке (9  189  000 теңге) дейін айыппұл салу 
немесе мүлкін тәркілеумен қоса 5 жылға дейін бас бостандығынан 

айыру қарастырылған және бас бостандығынан айырудың ең ұзақ 
мерзімі енді 12 жылға дейінгі мерзімді құрайды. Бұрын мұндай 
ұрлық фактісі бойынша 1000 АЕК-ке (3 063 000) дейін айыппұл 
салынған немесе үш жыл мерзімге дейін бас бостандығынан 
айыру түріндегі жаза қарастырылған болатын. Бұған қоса, құқық 
бұзушылықтың бұл түрі ауыр қылмыстар санатына ауыстырылды. 
Бұл келтірілген зиянды өтеуге және тараптардың татуласуына 
байланысты жауапкершіліктен құтылуды болдырмайды. Яғни, бұл 
бапта көрсетілген жағдай мал ұрлаушылар үшін күшті тосқауыл 
болуы керек. ​ ​ ​ ​ 

Бұған дейін мал ұрлығына қатысты қылмыстық істердің 90 
пайызы орташа ауырлықтағы санатқа жататын. Оған сәйкес, 
заңнама қылмыскерге мал иесімен татуластыру рәсімдері арқылы 
жазадан аулақ болуға мүмкіндік берді. Алайда, бұл көп жағдайда 
қылмыстың қайталануы орын алды – тараптар татуласып, кінәлілер 
ұрланған малдың орнына жәбірленушілерге екінші біреудің 
малын берді. Содан кейін қылмыстық іс жабылды. Жағдайды 
мұқият сараптап талдау мал ұрлығы кәсіпке айналатынын және 
көптеген адамдар қылмыстың бұл түріне жиі қатысатынын 
көрсетті. Сонымен қатар, бұл мәселенің тағы бір жағы бар, оны 
атап өту керек. Мал ұрлығының басым бөлігі мал жаю кезінде 
жасалады, онда малды ешкім бақыламайды. Иелері ірілі-ұсақты 
малын таңертең жайылымға шығарып, кешке өрістен қайтарда 
ғана түгендейтін жағдайлар бар. Барымташылар бұл ұқыпсыздық 
туралы жақсы біледі, нәтижесінде мал өрісте жүргенде жоғалады. 
Ауыл тұрғындары малын үнемі бақылап жүрмейді, басқа кез-
келген мәселелерге алаңдайды. Осы жағдайды ескере отырып, 
меншік иелері өздеріне тиесілі жануарлардың ұрылардан 
сақталуын қамтамасыз ету үшін тиісті шаралар қабылдауы керек. 
Малды қылмыстық қол сұғушылықтан қорғау үшін және малды 
жаю кезінде, әсіресе көктем-жаз мезгілі келгенде мал иелеріне 
қарапайым қауіпсіздік ережелерін сақтау ұсынылады. Олар: 
малды қараусыз қалдырмау, малды міндетті түрде таңбалау және 
белгілер салу. Бұл мал жоғалған жағдайда оны іздеуге, сондай-ақ 
табыншылардың дауларын шешуге, мүмкіндігінше иесі мен мал 
бағушылар арасында үш жақты шарттар жасасуға көмектеседі. 
Сондай-ақ, бақылау мен қадағалаудың заманауи әдістерін қолдану 
да көп пайдасын тигізеді.

			   Ж.СҚАҚОВ,

Нұра аудандық сотының судьясы

МАЛ ҰРЛЫҒЫ – АУЫР ҚЫЛМЫС

Адам. Қоғам. Заң

Дәкен Шалабековты еске алу 
Өткен аптада өмірден 

тым ерте кеткен,  ұлы 
Мұхтар Әуезовтың 
шәкірті, филолог-ғалым 
Дәкен Шалабековтың 
туғанына 100 жыл толуына 
орай ұйымдастырылған  
еске алу шаралары болып 
өтті. Аудандық оқу бөлімі 
мен аудандық кітапхана 
жүйесінің, Ақмешіт 
аулының әкімдігінің  
ұ й ы м д а с т ы р у ы м е н 
Ақмешіт  тұрғындарының 
оқымысты-ұстазды еске 
алу жиыны болып өтті.   
Дәкен ғалымға арналған 
ауыл жастарының  
Ақмешіттен Қантай 
аралығындағы он бес 
шақырымдық веложорығы 
бастама  алды.  
Ж а с ө с п і р і м д е р д і ң 
футбол командалары 
арасындағы  сайыс болып 

өтті. Оған көршілес Абай ауданының Ынтымақ ауылынан, 
Кертінді, Ақмешіт, Қантай ауылдарының командалары қатнасты.  
Спорт жарыстарына қатысушылардың  жеңімпаздарына 
арнайы жүлделерді ғалымның туыстары көтеріп алды.  
Тойшы қауым Дәкен Шалабеков еңбек жолын бастаған ғалым 
атындағы  Қантай ауылына табан тірегенде, осы мектептің 
оқушылары Дәкен аталарына арнаған тамаша концерт қойып берді. 
Ертеңінде аудан  орталығындағы үлкен тойханада 
Дәкен Шалабеков аруағына арналған ас берілді.  
Дәкен Шалабековтың 100-ге толу шараларына  ғалымның 
жары Үміт апай,  Ұлыбританиядан арнайы келген 
қызы  Гүлмира және республиканың  әр түкпірінен 
келген, ауданда тұрып жатқан бұл әулеттің етене жақын 
туыстары мен көңіл жетер аудан тұрғындары  қатысты. 
 Шаралар мен асқа қатысқан жұртшылық 
ризашылықпен қимай қоштасты. 
  

 Н.БАПАЙ.

АРХЕОЛОГИЧЕСКИЕ 
ПАМЯТНИКИ 

КУЛАНОТПЕССКОГО 
СЕЛЬСКОГО ОКРУГА

Апта жаңалығы

Құрметті тұрғындар!

«Шұбаркөл Көмір» АҚ орталық кеніш - №1 өнеркәсіптік алаңына әсер етуге рұқсат беру үшін 
материалдар бойынша ашық жиналыс түрінде қоғамдық тыңдауды өткізудің басталатыны туралы 
хабарлайды.

Ең жақын елді мекен-Шұбаркөл кенті, кен орнынан оңтүстік-шығысқа қарай 12,5 км жерде 
орналасқан.

Ашық жиналыс түріндегі қоғамдық тыңдаулар 04.08.2022 жылы сағат 11:00-де Қарағанды облысы, 
Нұра ауданы, Шұбаркөл кенті, «Нұра ауданы Шұбаркөл кенті әкімінің аппараты» ММ, Рысқұлбеков 
көшесі, 13 мекен-жайы бойынша өтеді. Қатысушыларды тіркеу тыңдаулар өткізудің басталуынан 1 
сағат бұрын жүзеге асырылады (өзімен бірге жеке куәлігі болуы тиіс).

Шектеу іс-шаралары, оның ішінде карантин енгізілген жағдайда қоғамдық тыңдаулар Zoom 
қосымшасы арқылы онлайн режимде өткізіледі.

ZOOM конференциясына онлайн қосылуға сілтеме:
https:/ /us04web.zoom.us/j/3208449619?pwd=jPdWJID8KqR_l1TMVqFqKyTqONXbvg. 

Идентификаторы: 320 844 9619. Кіру коды: 8dxVkQ.
Барлық мүдделі тұлғаларды қатысуға шақырамыз.
Материалдармен бірыңғай экологиялық порталда танысуға болады https://ecoportal.kz сондай-ақ, 

Қарағанды облысының Табиғи ресурстар және табиғат пайдалануды реттеу басқармасынан эл. пошта 
арқылы сұрауға болады expertiza.upr_krg@mail.ru.

Ескертулер мен ұсыныстар мына сілтеме бойынша қабылданады: https://ecoportal.kz және 
Қарағанды қаласы, Лобода көшесі 20, тел. 8 (7212) 56-81-66, expertiza.upr_krg@mail.ru.

Қосымша ақпарат алуға болатын электрондық мекенжайы және телефон нөмірі(-лері): 
«ЭКОЭКСПЕРТ» ЖШС - info@ecoexpert.kz, 8 (7212) 42-56-17.

Көзделіп отырған қызметтің бастамашысы — 
«Шұбаркөл Көмір» АҚ, БСН 020740000236, кәсіпорынның заңды мекенжайы: Қазақстан 

Республикасы, Қарағанды облысы, Қарағанды қ., Асфальтная к-сі, 18.
Әзірлеуші – «ЭКОЭКСПЕРТ» ЖШС, БСН 920540000504. Заңды мекенжайы: Қазақстан 

Республикасы, Қарағанды облысы, Қарағанды қаласы, Қазыбек Би атындағы аудан, Лобода 
көшесі, 40 құрылыс. тел. / факс: 8 (7212) 42-56-17.

ХАБАРЛАНДЫРУ

Уважаемые жители!

АО «Шубарколь комир»сообщает о начале проведения общественных слушаний в форме 
открытых собранийпо материалам для разрешения на воздействие для Промплощадки №1 – разрез 
Центральный.

Общественные слушания в форме открытых собраний будут проходить 04.08.2022 года в 11:00 
по адресуКарагандинская область, Нуринский район, п. Шубарколь,ГУ «Аппарат акима поселка 
ШубаркольНуринского района», ул. Рыскулбекова 13.Регистрация участников осуществляется по 
удостоверениям личности.

В случае введения ограничительных мероприятий, в том числе карантина, общественные 
слушания проводятся в онлайн режиме через приложение Zoom.

Ссылка на онлайн подключение к конференции Zoom: 
https://us04web.zoom.us/j/3208449619?pwd=jPdWJID8KqR_l1TMVqFqKyTqONXbvg. 

Идентификатор: 320 844 9619. Код доступа: 8dxVkQ.
Всех заинтересованных лиц приглашаем принять участие.
С материалами можно ознакомиться на Едином экологическом портале https://ecoportal.kz; также 

запросить в Управлении природных ресурсов и регулирования природопользования Карагандинской 
области по эл. почте expertiza.upr_krg@mail.ru.

Замечания и предложения принимаются: по ссылке https://ecoportal.kz и по адресу г. Караганда, 
ул. Лободы 20, тел 8 (7212) 56-81-66, expertiza.upr_krg@mail.ru.

Электронный адрес и номер(-а) телефона, по которым можно получить дополнительную 
информацию: ТОО «ЭКОЭКСПЕРТ» - info@ecoexpert.kz, 8 (7212) 42-56-17.

Инициатор намечаемой деятельности — АО «Шубарколь комир», БИН 020740000236, Юридический 
адрес предприятия: Республика Казахстан, Карагандинская область, г. Караганда, ул. Асфальтная, 18.

Разработчик – ТОО «ЭКОЭКСПЕРТ», БИН 920540000504. Юридический адрес: Республика 
Казахстан, Карагандинская область, город Караганда, район имени Казыбек Би, улица Лободы, 
строение 40. тел./факс: 8 (7212) 42-56-17.

ОБЪЯВЛЕНИЕ

Жер шарында шамамен 
7,8 миллиард адам өмір сүріп 
жатыр. 
Кейбіреулер үшін бұл әшейін 
үлкен сан ғана болып көрінуі 
мүмкін.  
Алайда сол 7,8 миллиардты 
100% деп алатын болсақ, оның 
әр бөлшегі бірқыдыру ойсалары 
сөзсіз.  
Сол 100 проценттің: 
11%-ті Еуропада, 
5%-ті Солтүстік Америкада, 
9%-ті Оңтүстік Америкада,  
15%-ті Африкада, 
60 %ті Азияда; 
49%-ті ауылда, 
51%-ті қалада тұрады.  
Барлық адамдардың 
12 %-ті қытайша, 
5%-ті испанша, 
5%-ті ағылшынша, 
3%-ті арабша, 
3%ті хиндише, 
3%-ті бенгальше, 
3%-ті португалша, 
2%-ті орысша, 
2%-ті жапонша, 
Қалған 62%-ті өз ана тілдерінде 
сөйлейді.  
Адамдардың 77%-ті меншікті 

үйлерінде тұрса, 
22%-інің тұрағы жоқ.  
Кісілердің 21 %-ті ашқарақ, 
тамақты мөлшерден тыс жейді 
екен.  
63%-ті тамақты  қалағанынша 
ішеді.  
15%-ті аш құрсақ жүреді.  
Жер шарындағы адамзат 
баласының 48%-інің күнделікті 
өмірінің құны бар-доғы 2 АҚШ 
долларын құрайды. 
 Адамзаттың 87%-ті таза ауыз 
су пайдаланады. Қалғандары 
лас суды тұтынады.  
 
Адамдардың 75%-інің қалта 
телефондары бар.  
Ғаламторды пайдалану 
мүмкіндігі адам баласының 
30%-інде ғана бар. Қалғандары 
ақпаратты бақ дәне ауызекі 
түрде ғана алады.  
 
Жоғарғы білімі бар адамдардың 
мөлшері 7-ақ процент.  
83% --і сауатты.  
Қалғандары әліпті таяқ деп қана 
түсінеді. 
Адамзаттың 33%-ті христиан, 
22% -- мұсылман, 

14% -- индус, 
7 % -- будда, 
12 % -- әрқилы діндегілер. 
12% -- діни нанымы жоқтар.  
Адам баласының  
26%-ті 14 жасқа дейін өмір 
сүреді. 
66 %-ті 15-тен 64 жасқа дейін, 
ал, қалған 8%-і 65 -ті еңсеріп 
барып қайтыс болады.  
Әгәрәки, меншікті үйіңіз 
болса, тойып тамақ ішсеңіз, 
таза су ішіп жүрсеңіз, қалта 
телефоныңыз істеп тұрса, 
ғаламтор арқылы әлемді шарлап 
отырсаңыз онда сіздің азғантай 
ғана тамаша өмір сүріп жүрген  
7 проценттің ішінде екеніңізге 
шүкір деңіз.  
Адамзат баласының 8%-і ғана 
65-ке жететінін ескерсек, сіздің 
қатарластарыіызлың көбі "ана 
дүниеге" кетіп қалса,  бақытты 
топтың ішінде кіргеніңіз  
есіңізде болсын. 
Өмірлеріңіз баянды болсын. 
Ғаламтор деректері бойынша 
дайындалды.  

 
                                   Н. БАПАЙ

1.Поселение Куланотпес – памятникбронзовоговека. Расположено на относительно ровной террасе 
левого берега р. Куланотпес, в 8 км к юго-западу от п. Куланотпес. При проведении подъемных сборов 
обнаружены фрагменты керамики и кости животных. Жилищных западин не выявлено. Площадь 
распространения находок составила более 12 тыс. кв. м. 

2.Могильник Куланотпес – памятникраннегожелезноговека. Расположен на относительно ровной 
площадке в 14 км юго-западнее п. Куланотпес, в 1 км юго-юго-восточнее левого берега р. Куланотпес. 
Могильник состоит из 8 курганов с каменно-земляной насыпью.

3.Курган Донской – памятник раннего железного века. Расположен над возвышенностью в 8 км 
юго-западнее п. Куланотпес, в 1,5 км юго-юго-восточнее р. Куланотпес, в 5 км северо-северо-западнее 
оз. Жарлыколь. Курган имеет каменную насыпь диаметром 12 м, высота 0,5 м.

4.Курган Кон – памятник раннего железного века. Расположен южнее грейдера Куланотпес 
– Соналы, в 6 км юго-юго-восточнее р. Куланөтпес. В 20 км юго-восточнее п. Актобек, в 300 м юго-
восточнее дренажной трубы на грейдере. Курган имеет земляную насыпь диаметром 20 м, высотой 1,4 м. 
Окружен кольцевым рвом, шириной 2 м. На вершине кургана установлен тригопункт.

5.Могильник Донской – памятниксредневековье. Расположен на возвышенности в 0,5 км восточнее 
р. Куланотпес. В 7,5 км юго-западнее п. Куланөтпес, в 5,8 км северо-северо-западнее оз. Жарлыколь. 
Могильник состоит из 11 каменных курганов. 

Әлем адамдары 
Білгенге - маржан

Адам. Қоғам. Заң

Министерство информации 
и  общественного развития опубликовало 
проект концепции развития Ассамблеи 
народа Казахстана до 2026 года. В документе 
опубликованы данные о  национальном 
составе казахстанцев.

На 1 января 2022 года население Казахстана 
насчитывало 19 миллионов 122 тысячи 
человек, из  которых наибольший процент 
составляли:

казахи — 69,03 процента;
русские — 18,47 процента;
узбеки — 3,29 процента;
уйгуры — 1,5 процента;
украинцы — 1,3 процента;
татары — 1,06 процента;
немцы — 0,92 процента;
турки — 0,61 процента;

корейцы — 0,57 процента;
азербайджанцы — 0,61 процента;
дунгане — 0,40 процента;
белорусы — 0,26 процента;
таджики — 0,27 процента;
курды — 0,25 процента;
чеченцы — 0,18 процента;
поляки — 0,15 процента;
башкиры — 0,09 процента;
представители других этносов  — 1,04 

процента.
Отмечается, что  в  целом данные 

статистики по народонаселению на 2018−2020 
годы отмечают устойчивую тенденцию 
увеличения населения страны. За  последние 
три года численность населения Казахстана 
увеличилась на 2,6 процента.

ЭТНИЧЕСКИЙ СОСТАВ 
КАЗАХСТАНА

Появились данные об  этническом составе 
жителей Казахстана, передает Tengrinews.kz.

Жарияланған мақала 
авторларының пікірлері 

редакцияның көзқарасын 
білдірмейді. Газетте жарияланған 
материалдарды сілтемесіз көшіріп 

басуға болмайды. Жарнамалар 
мен хабарландырулардың 

мазмұнына жарнама беруші 
жауап береді

Туған жер - тұғырың

ТАЛДЫСАЙДА ТОЙ ӨТТІ ДҮБІРЛЕГЕН

Нұрлы Нұра өңіріндегі Талдысай аулының 
іргетасы 1961 жылы қаланған. Бірақ, Kovid-19 
індетінің өршуіне орай, ауылдың 60 жылдық 
мерейтойы биыл аталып өтті. Бұл той тек 
Талдысай  аулы тұрғындарының ғана емес, 
жалпы аудан үшін айтулы мереке болды 
десек, артық айтқандық емес. 

Дүбірлі тойға жиналған халықтың да 
қарасы қалың болды. Әйтеуір бәрінің 
жүзінен қуаныш пен таңданыстың белгісі 
«менмұндалап» тұрғанын аңғардық. 
Талдысайлықтар бұл тойға үлкен бір 
дайындықпен келгені анық. Кең алқапқа 16 
киіз үй тігіліп, арнайы сахна да құрылған. 

Әуелеген ән, күмбірлеген күй ойнап, үнсіз 
далаға жан бітіп, жаңа бір кейіпке енгендей. 
Дүбірлі тойдың барысында көптеген 
спорттық шаралар: бәйге, арқан тартыс, кір 
көтеру, қазақ күресі, қол күрес, жаяу жарыс, 
қошқар көтеру, марқа көтеру, қымыз ішу 
секілді ұлттық ойындар да өткізіліп, тойдың 
салтанатын асыра түсті. Жалпы, аталған 
тойды ауыл тұрғындары алдағы күндері жиі 
еске алып тұратыны және әдемі естелікке 

айналғаны анық. 

Мерейлі мереке 
атырапты дүбірге 
бөлеп, қуанышқа 
ортақтасқан той 
қонақтары алыс-
жақыннан келіп, 
шат-шадыман  көңіл 
күйде бас қосты. 
«Өлі риза болмай, 
тірі байымайды» 
деген ұстанымға 
берік халық, ең 
алдымен ауыл 
мешітіне  жиналып, 
аруақтарға құран 
бағыштады. Әрі 
қарай мерекенің 
салтанатты ашылуы 
өтіп, концерттік 
б а ғ д а р л а м а л а р 
мен спорттық 

ойындар жүргізілді. Осыдан 60 жыл 
бұрын ауылдың алғашқы қазығы қалай 
қағылғаны, шаруашылықтың қалай қадам 
басып, қаз тұрғаны жайындағыестеліктер 
бүгінгі ұрпаққа түсіндірілді. Ауылды 
көркейтугесүбелі үлес қосқан 
азаматтардың есімдері 
аталып,туған жерге 
еңбегі сіңген азаматтар 
мен олардың 
ұрпақтары Талдысай 
т ұ р ғ ы н д а р ы н ы ң 
атынан «Талдысай 

аулына– 
60 жыл» 
м е р е к е л і к 
төсбелгілерімен 
марапатталып, алғыс 
білдірді.

Тарих – ерекше 
ұғым. Өткен күндердің 
оқиғаларын сол кезде 
жасаған адамдар арқылы, 
таңбаланған жазбалар 
арқылы біліп отырамыз. Ал 
қазақ халқы өткенді шежіре 
арқылы білген. Әрбір 
өлкенің халқына суықта 
пана, ыстықта сая болған, 
есімдері ел есінде сақталған 
біртуар перзенттері 

бар. Осы ауылдың тарихын кейінгі жас 
ұрпаққа жеткізу мақсатында Батыржан 
Күзенбайұлы Жаров «Талдысай ауылына 
– 60жыл» атты кітабымен таныстырды. 
Жомарт Шылымбайұлы Елеуов Талдысай 
аулына арнап деректі фильм түсіріпті. 
Бұны тамашалаған көрермен қауым өткен 
жылдарды бір сәт көз алдарынан өткізді.
Мадияр Құрманұлының жасаған еңбегін 

де атап өткен жөн. 
Оның фотокөрмесінен 
сонау жылдарға қайта 
оралғандай сезімге  
бөлендіқ.

Мерекеге жиналған 
мыңнан астам халыққа 
ас берілді. Әрі қарай 
концерттік бағдарлама 
жүргізілді. Аулымыздың 
белгілі «Сағыныш 
сазы» музыкалық тобы 
халыққа ән шашуын 
арнады. Нұра ауданының 
орталығындағы Мәдениет 
үйінің әдіскеріГүлмира 
Ерғалиқызы Жакудинаның 
басшылығымен арнайы 
мерекелік концерт берілді. 

Әуелеген әсем ән, 
күмбірлеген қоңыр 
күй әр көңілді көтере 
түскені анық.

Мереке спорттық 
о й ы н д а р м е н 
жалғасты. Аламан 
бәйгеде 1-орынға 
тігілген бір миллион 
теңге ақшалай 
сыйлықты Шет 
ауданы иеленсе, 
2-орынға тігілген 
жылқыаршалылық 
ш а б а н д о з ғ а 
бұйырды, 3-орын 250.000 теңгені  Баршын 
аулының шабандозы иеленді.Тай жарыста 
1-орын (100.000 теңге) мен 2-орынды(50.000 
теңге)Баршынның, 3-орынды(30.000 теңге) 
Талдысайдың шабандозыиеленді. 

Арқан тартыста ер адамдар арасынан  
1-орынды(30.000 теңге) Қорғалжын ерлері 
иеленсе, әйелдер арасында 1-орынды(30.000 
теңге) талдысайлықтар ұтып алды.

Түйе балуанға 
ы н а 

3 0 0 . 0 0 0 
теңге ақшалай ұтыс 

тігілді. 
Әрбір салмақ дәрежесі бойынша қазақ 

күресі, 20 жасқа 
дейінгі қыздардың 
жаяу жарысы, 20 
жастан жоғары ерлер 
жарысы, 15 жасқа 
дейінгі ер балалар 
жарысы, 15 жасқа 
дейінгі марқа көтеру, 
балық аулау, қымыз 
ішу, велосипед 
жарысы 10-15 жас 
а р а л ы ғ ы н д а ғ ы 
балаларға, 6-9 жас ер 
балаларға және қыз 
балаларға жеке-жеке 
ұйымдастырылып, 
ж е ң і м п а з д а р ғ а 
30.000 теңге, 2-орын 
алғандарға 20.000 
теңге, 3-орынға 
шыққандарға 10.000 
теңге ақшалай сыйлықтар табысталды. 

Кірдің тасын көтеруден 1-орынға 40.000 
теңге, 2-орынға 20.000 теңге, 3-орынға 
10.000 теңге; қол тірестен 1-орынға – қой, 
2-орынға 20.000 теңге, 3-орынға 10.000 теңге; 
қошқар көтерудің жеңімпазына 1 қошқар 
табысталды.Ұлттық спорт түрлерінен өткен 
сайыстар мерекелік іс-шаралардың қызығын 
еселей түсті.

Мерейтой жастардың көңілді би кешімен 
жалғасып, мереке соңы отшашумен 
аяқталды. Мұндай үлкен шаруаға қомақты 
қаржы керек екені белгілі. Бұл мәселені 
ауыл азаматтары өздері шешіп, әркім шама-
шарқынша бұл іске үлесін қосты. Соның 
нәтижесінде ауылдың мерейтойын өткізуге 
жеткілікті қаржы жиналды.

МерейтойдаАйып Ишанов ағамыздың 
төрағалығымен ынталы топ құрылды.

Осы топта Дуанбек Қаңтарбаев, Салауат 
Жиенбаев, Салтанат Бұланбаева, Әділхан 
Оразбеков, Досбол Жүнісов сияқты 
адамдаржұмыс істеді. Іс-шараны өткізуге 
кіріскен белсенді топ той бағдарламасын 
ұқыптылықпен жасаған екен. Сонымен 
қатар, ауыл тұрғындары тойға үлкен 
дайындықпен келгені көрініп-ақ тұрды. 
Ауыл тұрғындарының мерекелік іс-шараны 
өткізу барысындағы еңбектеріне алғыс 
білдіріліп, сый-сияпатпен марапаттады.  
Жалпы алғанда, ортақ іске тартылмай қалған 
адам болмады.

Жастардың жанкешті еңбегімен қатар, 
үлкендердің де еңбектерін айтқан ләзім. 
Айталық, ауыл тұрғыны Далабай Ищанов 

туған жерінің жаңашыр перзенті ретінде 
мерейтойға ту бие атап, өз әулетінің 
атынан жеке үй тікті. Салтымызды 
берік ұстанған атамыздың әулеті 
сырттан келген меймандар мен үлкен 
кісілердің барлығынаас беріп, қонақ 

күтумен қатар, әр келген мейманға сый-
сияпат жасап, иықтарына шапан жапты. 

Игі бастамаларымен өзгеге үлгі боларлық 
іс атқарған бұл әулетке келгендер шексіз 
алғысын білдіріп жатты. Ыңтымағы 
жарасқан әулеттің балалары мен немерелері 
де мерекелік-іс шараларға белсенді қатысып 
басы қасында жүрді. Жалпы, мерейтойға 
ауыл тұрғындары, жан-жақтан  келген 

талдысайлықтар бір адамдай ат салысты. 
Солардың жүректерінің кендігі мен 
көңілдерінің дархандығы арқасында той өте 
жоғары деңгейде өтті. 

Осы ауқымды істің барлығын 
ұйымдасытырғанАйып Далабайұлы 
Ишанов келешекте 70 жылдық мерейтой 
ұйымдастыруды ауылдың тумасы Салауат 
Жиенбаевқа табыстап, сенім білдірді. 
Талдысай аулының тойы өткенге – құрмет, 
бүгінгіге – ізет, келешекке – үлгі болар 
тағылымды іс-шара десек, артық емес.

Міне, осындай айтулы іс-шараны береке-
бірлігі жарасқан талдысайлықтар өз күшімен 
атқарып шықты. Мерейтойға еліміздің әр 
қиырынан келген меймандар аядай ғана 
ауылдағы ағайынның ынтымақты тірлігіне 
бек риза болды.

Мөлдір АЛТЫНБЕКОВА
ТАЛДЫСАЙ аулы

Бір ауыз пікір
Той керемет өтті, бір бос уақыт 

болған жоқ. Концерт күні бойы жүріп 
тұрды, оны ұйымдастырған Нұра кентіндегі Сабыр 
ағайымыздың келіні ГүлмираЕрғалиқызы. Күрес бір 

тоқтаған жоқ, небір-небір балуандарды анықтады. Дәм 
де ағыл-тегіл, қай қосқа барсаң да үстел майысып тұрды. 
Тойды өткерген ауыл азаматтарына, қыздарына алғысым 
шексіз. Айып ініміз жас та болса бас болып, өте тамаша 

басқарып шықты. Қуанышымызда шек жоқ. 
Тойларыңыз тойға ұлассын!

Гүлсім ТАТТЫБАЕВА

Ауа райы 
Ыстығын шашып, қоңыр салқын самалын 

там-тұмдап берген  маусымның соңғы күндері 
де келіп жетті.  
Ауа райын зерттеушілердің мәліметіне 
қарасақ, осы  аптаның аяғы мен шілденің 
басында ауаның температурасы +16 -- + 21 
градус аралығында.  
Аптап саябырсиды.  
Жексенбі күні сіркіреп  басталған жаңбыр 
келер бейсенбіге дейін созылуы мүмкін. Кей 
жерлерде күн күркіреп, арты нөсерге айналуы 
да ықтимал.  
Шабылатын шөп пен егінжай ылғалға тояттайтын болды.  
Апталарыңыз құтты болсын, қадірменді нұралықтар!

Погода 
Вот и закочился первый месяц лета, выделившийся особенной жарой.  

По данным гидрометереологов, последние дни июня жара заметно спадет. Средняя температура 
воздуха составит +16 -- + 21 градусов.  
Мелкий дождь который ожидается в воскресенье, возможно пролиться до воскресенья. В отдельных 
местах возможны грозы и проливные дожди. 
Вот так начнется зенит лета.  
Доброй недели вам, дорогие нуринцы


